Հավելված 1
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ

«ԿՐԹՈՒԹՅԱՆ ԲԱՐԵԼԱՎՄԱՆ ԾՐԱԳՐԻ ԼՐԱՑՈՒՑԻՉ ՖԻՆԱՆՍԱՎՈՐՈՒՄ»
ՎԱՐԿԱՅԻՆ ԾՐԱԳԻՐ (ԿԲԾ ԼՖ)
ԱՇԽԱՏԱՆՔՆԵՐԻ ՆԿԱՐԱԳԻՐ

Ուսումնական գործընթացում բնագիտական և ինժեներական առարկաների (ֆիզիկա, քիմիա, աշխարհագրություն, կենսաբանություն և «թվային գրագիտություն և համակարգչային գիտություն») գծով լաբորատոր սարքավորումների կիրառման ուղղությամբ ուղեցույց-ձեռնարկների և տեսանյութերի մշակման իրականացման
I.  ՆԵՐԱԾՈՒԹՅՈՒՆ

 ՀՀ կրթության զարգացման 2011-2015 թթ. պետական ծրագիրն ընդգծում է հետեւյալ  միջոցառումների անհրաժեշտությունը՝ (i)  ապահովել  յուրաքանչյուր երեխայի սովորելու   իրավունքը, (ii) ստեղծել կրթական այնպիսի համակարգ, որն ի վիճակի կլինի բոլորին մատուցել բարձրակարգ կրթություն (iii)  ստեղծել բազմակողմանիորեն զարգացող բուհական կրթություն և գիտահետազոտական համակարգ,  որը կարձագանքի աշխատաշուկայի պահանջներին և (iv) բարձրացնել  կրթության արդյունավետությունը՝ վաղվա աշխատուժին օժտելով   աշխատաշուկային համապատասխան հմտություններով:

2014 թվականին, ի պատասխան կրթության ոլորտում ազգային բարեփոխումների առաջնահերթություններին, Համաշխարհային բանկը Հայաստանի Հանրապետությանը տրամադրել է  աջակցություն Կրթության բարելավման ծրագրի (ԿԲԾ) նախապատրաստման և իրականացման գործում: Ծրագիրը  հաջողությամբ ավարտվել է 2022 թվականի ապրիլին: 

Միևնույն ժամանակ, Հայաստանի կառավարությունը դիմել և ստացել է ծրագրի լրացուցիչ ֆինանսավորում (ԼՖ) և 22,6 միլիոն եվրոյի տրամադրման մասին պայմանագիրը ստորագրվել է 2022 թվականի հունիսի 9-ին։

Լրացուցիչ ֆինանսավորմամբ ԿԲԾ-ի  հիմնական նպատակներն են՝ բարելավել տարրական դպրոց մուտք գործող երեխաների դպրոցական պատրաստվածությունը, բարելավել ավագ դպրոցների ֆիզիկական պայմանները, ապահովել դրանցում կրթական ռեսուրսների առկայությունը և աջակցել Հայաստանի բարձրագույն ուսումնական հաստատություններին՝ ապահովելով կրթության որակն ու համապատասխանությունը:

«Կրթության բարելավման ծրագրի լրացուցիչ ֆինանսավորում» վարկային ծրագիրը բաղկացած է  հետևյալ երեք բաղադրիչներից.

Բաղադրիչ 1: Հանրակրթության որակի բարելավում, որը կազմված է չորս ենթաբաղադրիչներից. 

•
Ենթաբաղադրիչ 1.1: Դպրոցին  երեխաների պատրաստվածության  բարձրացում և կրթության հավասար մեկնարկային հնարավորությունների ապահովում;

•
Ենթաբաղադրիչ 1.2:  Աջակցություն միջնակարգ դպրոցի երրորդ աստիճանի զարգացմանը;

•
Ենթաբաղադրիչ 1.3:  Կրթության համակարգում տվյալների հավաքագրման և առաջընթացի մշտադիտարկման բարելավում;

•
Ենթաբաղադրիչ 1.5:   Հանրակրթական դպրոցների վերազինում:

        Բաղադրիչ 2: Աջակցություն Նորարարությունների մրցակցային հիմնադրամի զարգացմանը:

Բաղադրիչ      3:     Ծրագրի կառավարում, մշտադիտարկում և գնահատում:

«Կրթության բարելավման ծրագրի լրացուցիչ ֆինանսավորում» վարկային ծրագիրը  նպատակ ունի աջակցել ավագ դպրոցներին՝ շենքային պայմանների բարելավման և լրացուցիչ կրթական ռեսուրսների տրամադրման՝  մասնավորապես ավագ դպրոցների հիմնանորոգման և բնական գիտությունների ժամանակակից լաբորատորիաների ստեղծման միջոցով։ԼՖ-ով ԿԲԾ-ն իրականացվում է ՀՀ կրթության, գիտության, մշակույթի և սպորտի նախարարության ենթակայության տակ գործող Կրթական ԼՖ-ով ԿԲԾ-ն իրականացվում է ՀՀ կրթության, գիտության, մշակույթի և սպորտի նախարարության ենթակայության տակ գործող Կրթական Ծրագրերի Կենտրոն Ծրագրերի Իրականացման Գրասենյակի  (ԿԾԿ ԾԻԳ) կողմից:  ԿԾԿ ԾԻԳ-ը պատասխանատու է ԼՖ-ով Ծրագրի իրականացման կառավարման, ինչպես նաև  գնումների, վճարումների,  երաշխիքների կիրառման,  մոնիթորինգի և գնահատման համար:

Հանրակրթական ուսումնական հաստատությունների /այսուհետ՝ դպրոցների/ վերազինումն ու կահավորումը ներկայումս կրթության առաջնահերթություններից է: Դպրոցների մեծ մասում բացակայում են բնագիտական և ինժեներական  լաբորատորիաները, իսկ առկա լաբորատորիաները չեն համապատասխանում ժամանակակից կրթության պահանջներին: Այդ նպատակով առաջնահերթ խնդիր է դպրոցներում ժամանակակից նոր լաբորատորիաների հիմնումը և դրանց նպատակային օգտագործումը ուսումնական գործընթացում։ 

«Կրթության բարելավման ծրագրի լրացուցիչ ֆինանսավորում» վարկային ծրագրի ենթաբաղադրիչներից է «Հանրակրթական դպրոցների վերազինումը» (Ենթաբաղադրիչ 1.5), որի նպատակն է բարելավել հանրակրթական դպրոցների ուսուցման և ուսումնառության պայմանները՝ բնագիտական, տեխնոլոգիական, ճարտարագիտական, մաթեմատիկական (ԲՏՃՄ) ոլորտներում: 

Լրացուցիչ ֆինանսավորման շրջանակներում նախատեսվում է շարունակել դպրոցների վերազինումը, մասնավորապես կարիքների գնահատման հիման վրա, շուրջ 200 դպրոցում հիմնել նոր լաբորատորիաներ, որոնք հագեցած կլինեն առարկայական վերանայված ծրագրերին և չափորոշիչներին համապատասխանող ժամանակակից բնագիտական և ինժեներական լաբորատոր սարքավորումներով, նյութերով և գույքով, ինչպես նաև անհրաժեշտ համակարգչային սարքավորումներով, որոնք էլ առավել արդյունավետ կդարձնեն լաբորատորիաներում դասավանդման ժամանակակից մեթոդաբանությունների կիրառումը:

     Նախատեսվում է ուսումնական գործընթացում լաբորատոր սարքավորումների կիրառման արդյունավետությունը բարձրացնելու նպատակով առնվազն 1000 ուսուցչի՝ յուրաքանչյուր դպրոցից հինգ («քիմիա», «կենսաբանություն», «ֆիզիկա», «աշխարհագրություն» և «թվային գրագիտություն և համակարգչային գիտություն») վերապատրաստում, որի նպատակով կմշակվեն ուսուցիչների վերապատրաստման մոդուլներ, կստեղծվեն դասապրոցեսում լաբորատոր սարքավորումների շահագործման, ընթացիկ սպասարկման և կիրառման ուղեցույցներ և տեսանյութեր:

Սարքավորումներին լիարժեք տիրապետելու և դրանք ամբողջությամբ ուսումնական գործընթացում կիրառելու նպատակով վերապատրաստումների իրականացման գործընթացը կազմակերպելու համար նախատեսվում է ներգրավվել կազմակերպություն, որը կիրականացնի ձեռնարկ-ուղեցույցների և տեսանութերի մշակումը։  
II. ՆՊԱՏԱԿԸ

Առաջադրանքի նպատակն է` 


Համագործակցելով վերապատրաստումներ իրականացնող անհատ խորհրդատուների հետ, հիմք ընդունելով նրանց կողմից մշակված վերապատրաստման մոդուլը՝ ծրագրը, ուսումնամեթոդական նյութերը, մշակել փորձերի իրականացման ձեռնարկներ և տեսանյութեր։ 

III․ ԳՈՐԾՈՂՈՒԹՅՈՒՆՆԵՐ ՇՐՋԱՆԱԿԸ

Առաջադրանքի շրջանակում կազմակերպությունը պետք է իրականացնի հետևյալ գործողությունները.

Ձեռնարկների մշակման մասով
· Ուսումնասիրի բնագիտական և ինժիներական առարկաների    լաբորատոր սարքավորումների և նյութերի ցանկը 

· Անհատ խորհրդատուների մշակած ուսուցիչների վերապատրաստման ձեռնարկ-մոդուլի՝ ծրագրի,  ուսումնամեթոդական նյութերի հիման վրա մշակի փորձերի իրականացման ձեռնարկներ 5 առարկաների համար՝ համապատասխան ձևավորմամբ և ֆորմատով, որոնք պետք է ներառեն փորձերի նկարագրությունը, սարքավորումների գունավոր  նկարները և դրանց նկարագրությունը (վերջնական տեսքը պետք է կհամաձայնեցվի պատվիրատուի հետ) և  որոնց էլեկտրոնային տարբերակները կտեղադրվեն համացանցում և կտրամադրվեն դպրոցներին։ 

· Ձեռնարկներում պետք է ներառվեն նաև թեմաներ, որոնք ուղղված կլինեն.

Ուսուցիչների զգայունության բարձրացմանը՝ տարբեր սեռերի նկատմամբ հնարավոր կողմնակալության, սահմանափակող կարծրատիպերի և պատկերացումների, այդ թվում՝ տղամարդկանց և կանանց բնորոշ կարողությունների, ինչպես նաև գենդերային դերերի վերաբերյալ, ԲՏՃՄ ուղղություններում հաջողած կանանց օրինակների ներկայացում իգական սեռի ուսանողներին

ԿԾԿ ԾԻԳ ներկայացնի մշակված ձեռնարկները՝ հաստատման 

Մշակվող  ձեռնարկները կլինեն 5-ը (յուրաքանչյուր առարկայից մեկ ձեռնարկ), որոնց մեջ կնկարագրվեն  առավելագույնը  100 փորձ 5 առարկաներից: Տարբեր առարկաներից կլինեն տարբեր քանակի փորձեր: Վերապատրաստողների կողմից ամեն առարկայի գծով կընտրվեն ամենակարևոր փորձերը, որոնց ընդհանուր թիվը կկազմի 100:
Մշակվող ձեռնարկներում նկարագրվող փորձերի ցանկն ու քանակը կազմակերպությանը  պատվիրատուի կողմից կտրամադրվի պայմանագիրը կնքելուց հետո՝ երկու օրվա ընթացքում:

Տեսանյութերի պատրաստման մասով

·  Իրականացնի ձեռնարկներին համապատասխան փորձերի տեսանյութերի պատրաստման սցենարների մշակումը։

· Պատրաստի սցենարներին համապատասխան տեսանյութեր. իրականացնի նկարահանումներ, մոնտաժ, գրաֆիկական ձևավորում:

· Տեսնայութերի ֆորմատը ՝ Full HD 1920x1080, mp4 կամ mpeg:

· Տեսանյութերի առավելագույն քանակը բոլոր հինգ առարկաներից 100 է: Փորձերի ցանկը կտրամադրվի պատվիրատուի կողմից։

· Յուրաքանչյուր տեսանյութի տևողությունը կկազմի 5-ից 10 րոպե, կախված փորձի բարդությունից:
· Տեսահոլովակների նկարահանումները կիրականացվեն Վաղարշապատի տարածաշրջանի դպրոցների նոր ստեղծված լաբորատորիաներում 

Պատրաստված տեսանյութերը ներկայացնի ԿԾԿ ԾԻԳ՝ հաստատման: 

IV. ԺԱՄԱՆԱԿԱՑՈՒՅՑԸ

Առաջադրանքը պետք է իրականացվի հետևյալ փուլերով.

 1-ին փուլ (պայմանագրի ստորագրման պահից 4 ամսվա ընթացքում) այս փուլում կազմակերպությունը  պետք է.

· Մշակի փորձերի իրականացման ձեռնարկներ՝ համապատասխան ձևավորմամբ և ֆորմատով: Ձեռնարկների էջերի քանակը կախված կլինի տվյալ ձեռնարկում ընդգրկված փորձերի քանակից և վերապատրաստողի մշակած մոդուլների էջերի քանակից։ Ձեռնարկների բովանդակության հիմքը կլինի  վերապատրաստողների մշակած  մոդուլները:
· Մշակված ձեռնարկները ներկայացնի ԿԾԿ ԾԻԳ։
2-րդ փուլ (պայմանագրի ստորագրման պահից 10 ամիս անց)։ Այս փուլում կազմակերպությունը  պետք է.

· Իրականացնի ձեռնարկներին համապատասխան փորձերի տեսանյութերի պատրաստմանան աշխատանքներ։ 
· Հնարավոր է տեսահոլովակների փուլ առ փուլ պատրաստումը և հանձնումը, բայց ոչ պակաս, քան  20 տեսահոլովակ յուրաքանչյուր փուլում
· Պատրաստի տեսանյութերը ներկայացնի  ԿԾԿ ԾԻԳ:

V․ ԱԿՆԿԱԼՎՈՂ ԱՐԴՅՈՒՆՔՆԵՐԸ

· Փորձերի իրականացման ձեռնարկներ՝ համապատասխան ձևավորմամբ և ֆորմատով 5 առարկաների համար (քիմիա, կենսաբանություն, ֆիզիկա, աշխարհագրություն և ԹԳՀԳ): 
· Ձեռնարկներին համապատասխան փորձերի տեսանյութեր։
· Կազմակերպությունը հաշվետու է ԿԾԿ ԾԻԳ-ի տնօրենին:

